
ХХI ғасыр-ақпараттық технологиялар заманы 
 
Қазақстан Республикасы Тəуелсіздік жылдарында еліміздің экономикалық жəне əлеумет-
тік дамуымен қатар білім беру жүйесін жаңғырту мақсатында кезең-кезеңімен реформалар 
жүргізіп келеді. Сол білім беру жүйесіндегі реформаларды жүргізу Егемен Қазақстанның 
алғашқы құқықтық құжаттарының бірі –  Тəуелсіздік Декларациясында бекітілген 
болатын. Қазіргі білім беру жүйесінің мақсаты — бəсекеге қабілетті маман дайындау. 
Адамзат баласының қол жеткізген ұлы игіліктерінің бірі – білім қазынасы. Ал білім 
сипаты алуан түрлі. Ол ұрпақтан – ұрпаққа ауызша, жазбаша түрде немесе көркем əдебиет 
арқылы да жеткен. Кітап адам баласының сан ғасырлық ақыл – ойының жемісі, тарихы 
мен тағылымының алтын сандығы. «Кітап дегеніміз – алдыңғы ұрпақтың артқы ұрпаққа 
қалдырған рухани өсиеті. Кітап оқудан тиылсақ, ой ойлаудан да тиылар едік» — деген еді 
Ғабит Мүсірепов. Қазіргі білім беру жүйесінің мақсаты - бəсекеге қабілетті маман 
дайындау. Мектеп – үйрететін орта, оның жүрегі - мұғалім. Ізденімпаз мұғалімнің 
шығармашылығындағы ерекше тұс - оның сабақты түрлендіріп, тұлғаның жүрегіне жол 
таба білуі. Ұстаз өз кəсібін, өз пəнін , барлық шəкіртін , мектебін шексіз сүйетін 
адам.Өзгермелі қоғамдағы жаңа формация мұғалімі – педагогикалық құралдардың 
барлығын меңгерген, тұрақты өзін-өзі жетілдіруге талпынған, рухани дамыған, толысқан 
шығармашыл тұлға құзыреті.Жаңа формация мұғалімі табысы, біліктері арқылы 
қалыптасады, дамиды. Нарық жағдайындағы мұғалімге қойылатын талаптар : бəсекеге 
қабілеттілігі, білім беру сапасының жоғары болуы, кəсіби шеберлігі, əдістемелік 
жұмыстағы шеберлігі. 
ХХІ ғасырда өмірдің барлық салаларында табысты болу үшін, қажетті дағдыларды дарыту 
үшін тынымсыз еңбектенуі керек. Мемлекетіміздің білім беру үдерісіне енген 
жаңартылған білім беру бағдарламасы — заман талабына сай келешек ұрпақтың 
сұранысын қанағаттандыратын тың бағдарлама. 
Осы айтылғандарды жинақтай келіп, жаңа формация мұғалімі- рефлекцияға қабілетті, 
өзін-өзі жүзеге асыруға талпынған əдіснамалық , зерттеушілік, дидактикалық - 
əдістемелік, əлеуметтік тұлғалы,коммуникативтілік, ақпараттық жəне тағы басқа 
құдыреттіліктердің жоғары деңгейімен сипатталатын рухани- адамгершілікті, азаматтық 
жауапты, белсенді, сауатты, шығармашыл тұлға. 
 
 
 


